



	
	

	
	

	ਪੰਨਾ:ਲਹਿੰਦੀ ਪੰਜਾਬੀ ਦਾ ਸ਼ਬਦ ਕੋਸ਼.pdf/154

	
		ਵਿਕੀਸਰੋਤ ਤੋਂ

		


		

		
		

		ਨੈਵੀਗੇਸ਼ਨ 'ਤੇ ਜਾਓ
		ਸਰਚ ਤੇ ਜਾਓ
		ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ

ਲਹਿੰਦੀ ਪੰਜਾਬੀ 'ਸ਼ਬਦ-ਕੋਸ਼'








ਬਖਸ਼ਿਸ਼/ਬਖ਼ਸ਼ੀਸ਼: ਇਨਾਮ/ਮਿਹਰ

ਅਲਾ ਮੀਆਂ ਦੀ ਬਖਸ਼ਿਸ਼ ਹੋ ਇਹ ਬਦਨ, ਵਡੀ ਬਖਸ਼ੀਸ਼।

(ਰੱਬ ਦੀ ਮਿਹਰ ਹੈ ਇਹ ਸਰੀਰ, ਵੱਡਾ ਇਨਾਮ) 

ਬਖ਼ਤਾਵਰ/ਬਖ਼ਤਾਵਰੀ:ਭਾਗਾਂ ਵਾਲਾ/ਅਮੀਰੀ

ਸੁਣ ਬਖਤਾਵਰਾ, ਹੇ ਬਖ਼ਤਾਵਰੀ ਪੁਰਖਿਆਂ ਦੀ ਖੱਟੀ ਹੇ।

(ਸੁਣ ਭਾਗਾਂ ਵਾਲੇ, ਇਹ ਅਮੀਰੀ ਬਜ਼ੁਰਗਾਂ ਦੀ ਕਮਾਈ ਹੈ) 

ਬਖਾ/ਬਖੀਆ: ਸਿਉਣ/ਭੇਦ

ਜੀਵੇਂ ਬਖਾ ਮੋਟਾ ਰੱਖ ਤੇ ਦੜ ਵੱਟੀ ਰੱਖ, ਬਖੀਆ ਉਧੇੜ ਬਾਸੇਂ।

(ਜੀਵੇਂ ਸਿਉਣ ਮੋਟੀ ਰਖ, ਚੁੱਪ ਵੱਟੀ ਰੱਖ, ਭੇਦ ਕੱਢ ਬੈਠੇਂਗਾ) 

ਬਖ਼ਾਧ/ਬਿਆਧ: ਝਗੜਾ/ਈਰਖਾ

ਸਾਰਾ ਬਖਾਧ/ਬਿਆਧ ਆਪਣੀ ਬਿਆਧੀ ਪਿਛੂੰ ਹੇ।

(ਸਾਰਾ ਝਗੜਾ/ਬਖੇੜਾ ਆਪਸੀ ਈਰਖਾ ਤੋਂ ਹੈ) 

ਬਖੀਲੀ: ਝਗੜਾਲੂ ਬਹਿਸ

ਅਗਲੇ ਜਨਮ ਦੀ ਬਖੀਲੀ ਛੇੜ ਬੈਠੇ, ਮੰਨਦਾ ਹੇ ਨਹੀਂ।

(ਅਗਲੇ ਜਨਮ ਦੀ ਝਗੜਾਲੂ ਬਹਿਸ ਤੋਰ ਲਈ ਹੈ, ਮੰਨਦਾ ਹੈ ਨਹੀਂ) 

ਬਗਲ: ਕੁੱਛੜ; ਬਗਲੀ: ਬੋਝੀ/ਝੋਲੀ

ਬਗਲੇ ਛੁਰੀ ਮੂੰਹੇ ਰਾਮ ਹੈ, ਤਾਂ ਬਗਲੀ ਖਾਲੀ ਵੈਸੀ।

(ਕੁਛੜ ਛੁਰੀ, ਮੂੰਹ ਵਿਚ ਰਾਮ, ਤਾਂ ਝੋਲੀ ਖਾਲੀ ਜਾਉ) 

ਬੱਗਾ: ਸਫੈਦ

ਬੱਗਾ ਰੰਗ, ਬੱਗੇ ਕਪੜੇ ਤੇ ਤੀਰਥੀਂ ਵਾਸਾ, ਪਰ ਪਾਪ ਨਾ ਛੱਡੇਂ।

(ਗੋਰਾ ਰੰਗ, ਸਫ਼ੈਦ ਪੋਸ਼ ਤੇ ਤੀਰਥਾਂ ਤੇ ਵਾਸਾ, ਪਰ ਪਾਪ ਨਹੀਂ ਛਡਦਾ) 

ਬਘੇਲਾ: ਸ਼ੇਰ ਦਾ ਬੱਚਾ

ਗਭਰੂ ਜ਼ੋਰਦਾਰ ਹੇ, ਪਿਊ ਦਾ ਬਘੇਲਾ, ਕੰਡ ਨਾ ਡਿਖੈਸੀ।

(ਜੁਆਨ ਤਕੜਾ ਹੈ, ਪਿਉ ਦਾ ਸ਼ੇਰ ਬਚਾ, ਪਿੱਠ ਨਾ ਦੇਊ) 

ਬਚੜਾ/ਬਚੜੀ/ਬਚੜਦਾਰ: ਬਚੂ/ਬਚੀਏ/ਟਬਰ ਵਾਲੇ

ਬਚੜਾ-ਬਚੜੀ, ਹੁਣ ਬਚੜਦਾਰ ਹੋ, ਸੰਭਲ ਵੰਞੋ।

(ਬਚੂ-ਬਚੀਏ, ਹੁਣ ਟਬਰਾਂ ਵਾਲੇ ਹੋ, ਸੰਭਲ ਜਾਓ) 

ਬੱਚੀ: ਰਸੀ ਦੀ ਲੜੀ

ਰੱਸਾ ਝਬਦੇ ਵਟੀਂਦਾ ਵੈਸੀ ਜੇ ਬੱਚੀ ਤੁਰਤ ਮਿਲਸੀ।

(ਰੱਸਾ ਛੇਤੀ ਵੱਟਿਆ ਜਾਊ ਜੇ ਲੜੀ ਤੁਰਤ ਮਿਲਦੀ ਰਹੀ) 

ਬੰਜ: ਨੁਕਸ/ਬਦਨਾਮੀ/ਅਪਾਹਜਤਾ

ਛੋਹਰ ਤੇ ਛੇਹਰ ਡੋਹਾਂ ਵਿਚ ਭਾਈ ਬੱਜ ਨਹੀਂ।

(ਮੁੰਡੇ ਤੇ ਕੁੜੀ ਦੋਨਾਂ ਵਿ ਕੋਈ ਨੁਕਸ/ਧੱਬਾ/ਅਪਾਹਜਤਾ ਨਹੀਂ ਹੈ) 

ਬਜਾਅ: ਸਹੀ/ਤਰਕ ਭਰਪੂਰ

ਏਡੀ ਭਾਰੀ ਉਲਝਣ ਵਿਚ ਪੈਂਡਾ ਸੁਝਾ ਬਜਾਅ ਹੇ। 

(ਏਨੀ ਭਾਰੀ ਉਲਝਣ ਵਿਚ ਤੇਰਾ ਸੁਝਾ ਸਹੀ ਤਰਕ ਭਰਪੂਰ ਹੈ)

